
ТАҚРИЗ
ба автореферати диссертатсияи доктор (РйИ) Мерганзода Манучеҳри 
Бекназар дар мавзуи «Поэтикаи осори ғиноии Адиб Собири Тирмизӣ» 
барои дарёфти дараҷаи илмии доктори фалсафа (РЬВ) - доктор аз рӯйи 
ихтисоси 6П020500 - Филология (60020501 - Адабиёти тоҷик)

Аз автореферати диссертатсияи Мерганзода Манучеҳри Бекназар дар 
мавзуи «Поэтикаи осори ғиноии Адиб Собири Тирмизӣ» барои дарёфти 
дараҷаи илмии доктори фалсафа (РИП) - доктор аз рӯйи ихтисоси 60020500 - 
Филология (60020501 - Адабиёти тоҷик) маълум мегардад, ки ин пажӯҳиш 
дар адабиётшиносии тоҷик таҳқиқоти нисбатан дастнохӯрдааст.

Адиб Собири Тирмизӣ яке аз шоирони муваффақи охири асри XI ва 
ибтидои асри XII буда, бо осори рангину марғубаш дар қатори шоирони 
беҳтарини марҳилаи классикии адабиёти форсии тоҷикӣ қарор дорад.

Автореферати диссертатсияи Мерганзода М.Б. мувофиқи талаботи 
меъёрии фишурдаҳои диссертатсияи номзадӣ навишта шудааст. Муҳаққиқ 
дар муқаддима аввал мубрамии мавзуи таҳқиқро асоснок намуда, дар асоси 
он масъалаҳои марбут ба фаъолияти эҷодии Адиб Собири Тирмизиро, ки то 
ҳанӯз мавриди таҳқиқи ҷиддӣ қарор нагирифта буданд, мисли жанрҳои 
ғиноӣ, авзон ва интихоби шоир аз онҳо, қофия ва анвои он, корбурди радиф 
дар қасида, ғазал, таркиббанд, қитъа, рубоӣ ва сабку забон, сохт ва 
устухонбандии қасоид ва мамдуҳони шоир ба тафсил мавриди пажӯҳиш 
қарор додааст.

Аз ҷумла, дар муқаддима дараҷаи таҳқиқи мавзуъ, робитаи таҳқиқ бо 
барномаҳо ва мавзуъҳои илмӣ, мақсади таҳқиқ, вазифаҳои таҳқиқ, объект ва 
сарчашмаҳои таҳқиқ, предмети таҳқиқ, асосҳои назарии таҳқиқ, асосҳои 
методологии таҳқиқ, навгонии илмии таҳқиқ, нуктаҳои асосии ба ҳимоя 
пешниҳодшаванда, аҳамияти назарӣ ва амалии таҳқиқ, мутобиқати мавзуи 
диссертатсия ба шиносномаи ихтисоси илмӣ, саҳми шахсии довталаби 
дараҷаи илмӣ дар таҳқиқ, тасвиби амалии натиҷаҳои таҳқиқ, нашри 
таълифоти илмӣ дар мавзуи диссертатсия, сохтор ва ҳаҷми диссертатсия ба 
эътибор гирифта шудаанд.

Баъд аз муқаддима се боби диссертатсия ва фаслҳои он бо як муназзамӣ 
ва дастовардҳои илмӣ таҳқиқ ва хулосабарорӣ карда шудаанд, ки аз вуқуфи 
диссертант ба мавзуъ ва ба баҳси илмӣ хуб ворид шудани ӯ дарак медиҳад. 
Ду боби аввал аз бобҳои хуби диссертатсия ба ҳисоб мераванд, ки дар ин 
бобҳо Мерганзода М.Б. бисёр масъалаҳои вобаста ба рӯзгору осори шоирро 
баррасӣ карда, дар боби сеюм «Поэтикаи осори ғиноии Адиб Собири 
■Тирмизӣ», ки унвони диссертатсия ба таҳқиқи асосии ҳамин масъала рабт 



дорад, поэтикаи ашъори шоирро дар тарозуи илмӣ баркашида, ба натиҷаҳои 
назаррас расидааст. Дар ин боб масоили интисоби «Рисолаи аруз» ба Адиб 
Собири Тирмизӣ, авзони ашъори лирикии шоир, аз ҷумла қасида, ғазал, 
қитъа, таркиббанд, рубоӣ, қофия, радиф, забон, сабки баён ва нақши 
воситаҳои тасвири бадеӣ муайян ва таҳқиқу баррасӣ шудаанд. Дар 
автореферат дар радифи таҳқиқи масъалаҳои илмӣ якчанд ҷадвалҳои таҳлилӣ 
оварда шудаанд ва диссертант масъалаҳои поэтикии ашъори шоирро дар 
онҳо мушаххас нишон додааст, ки ин равиши ҷолиб аз натиҷагирии маводи 
омӯхташуда маҳсуб меёбад.

Хулосаи диссертатсия дар 15 бахш натиҷагирӣ шудааст, ки моҳияти 
бобҳову фаслҳои онро комилан дуруст ифода кардаанд. Муҳаққиқ ҳангоми 
таҳқиқу пажӯҳиши мавзуи мавриди баҳс аз 191 сарчашмаю адабиёти илмӣ- 
таҳқиқотӣ ва 8 сомонаи интернетӣ истифода намудааст.

Дар баробари дастовардҳои илмӣ дар автореферати диссертатсия бархе 
камбудиву норасоиҳое низ ба мушоҳида мерасанд, ки ба эътибор гирифтани 
онҳо, ба андешаи мо, барои боз ҳам афзудани арзиши илмии таҳқиқоти 
мавриди назар мусоидат менамояд. Аз ҷумла:

1. Дар муқаддимаи автореферати диссертатсия зикри номи баъзе аз 
муҳаққиқони поэтикаи шеъри форсӣ-тоҷикӣ сарфи назар шуда бошанд 
ҳам, дар идома исми бархе муҳаққиқон ғалат омадааст, бахусус ба ҷои 
Муҷтабо Минуйӣ - Муҷтабо Минавӣ омадааст.

2. Ҳарчанд мавзуи меҳварии диссертатсия «Поэтикаи осори ғиноии Адиб 
Собири Тирмизӣ» бошад ҳам, танҳо як боби он (боби савум) ба ин 
мавзуъ бахшида шудааст. Бинобар ҳамин иллат, диссертант имкон 
пайдо накардааст, ки ба пажӯҳиши ҳамаҷонибаи масоили мусиқоии 
шеъри шоир ба таври шоиста даст занад.

3. Дар матни автереферат баъзе ғалатҳои китобат ва имлоӣ ба мушоҳида 
мерасанд, ки ислоҳи онҳо ба сифати кор меафзояд.

Ба таври умум, камбудиҳои зикргардида асосан хусусияти тавсиявй 
дошта, ҳаргиз арзиш ва аҳамияти илмиву амалии диссертатсияи Мерганзода 
Манучеҳри Бекназарро коҳиш намедиҳанд. Мутолиаи автореферати 
диссертатсия баёнгари он аст, ки мақсад ва вазифаҳои дар муқаддимаи кор 
гузошташуда асосан иҷро гардида, мазмуну муҳтаво ва ҳаҷми он ба талаботи 
таълифи диссертатсияҳои илмй комилан ҷавобгӯст.

Автореферати диссертатсия ва миқдори мақолоти интишорнамудаи 
муаллиф, ки дар маҷаллаҳои тақризшавандаи КОА-и назди Президенти ҶТ ба 
табъ расидаанд, асоси мундариҷаи диссертатсияро инъикос мекунанд.



Ҳамин тариқ, автореферати диссертатсияи Мерганзода Манучеҳри 
Бекназар дар мавзуи «Поэтикаи осори ғиноии Адиб Собири Тирмизӣ» бо 
муҳиммият, навгониҳои илмӣ ва арзиши назариву амалиаш ба талаботи КОА- 
и назди Президенти ҶТ, махсусан бо бандҳои 31-35-и Тартиби додани 
дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30-юми 
июни соли 2021, таҳти №267 тасдиқ шудааст, мувофиқ буда, муаллифи он 
сазовори дарёфти дараҷаи илмии доктори фалсафа (РН. I» - доктор аз рӯйи 
ихтисоси 60020500 - Филология (60020501 - Адабиёти тоҷик) мебошад.

Доктори илми филология, 
профессори кафедраи адабиёти 
тоҷики МДТ «Донишгоҳи давлатии С
Бохтар ба номи Носири Хусрав^^^л^^^Тағаймуродов Р.Ҳ.

«4» январи соли 2023.

Маълумот барои тамос:
Суроға: 735140, Ҷумхурии Тоҷикистон, 
вилояти Хатлон, шаҳри Бохтар, кӯч. Д/халқҳо 56/22. 
Тел.: (+992) 987-31-55-22.

«Имзои Р.Ҳ. Тағаймуродовро тасдиқ мекунам». 
Сардори Раёсати кадрҳо ва ко 
МДТ-и «Донишгоҳи давлат 
ба номи Носири Хусрав» Шукурзод Ҷ.А.

Суроға: 735140, Ҷумҳури 
вилояти Хатлон, шаҳри Бох йнй, 67.
Тел.: (+992 3222) 2-45-20; (+992 3222) 2-22-53.
Е-шай: зУмҷу.Ывп.Ҷ.

«5» январи соли 2023.


